
BIRD FLU KUNDJAK

Yiddok yire yiwarlbun dja mak yimang wirlarrk?

Bu karriwarlbun mayh dja karrimang, karringun, wanjh karrinan nahni kunwok “information’”.

Njale H5 Bird flu?

Nawu H5 bird flu nakka kundjak kahdi kondah
Australia, nawu kabenmarnbun yika mayh
kadowerren. Kunekke bu karridjalnahnarren.

Nawu H5 bird flu kabenmarnbun mayh-mayh dja mak
yika mayh nabubuyika kadowerren. Kunebewu yika
bininj nawu kabirringorengngalme.

Korroko nawu H5 Bird flu benmarnbom mayhmayh
birridowengalmeng, dja mak nawu nabubuyika mayh,
yiman kayime foxes, dugongs, dolphins dja seals.

Dja nawu nabubuyika mayh minj kabirrimang
kundjak bu kabirringorengalme, yiman kayime djenj,
kordbolbok, kalawan, nayin, ngalmangiyi, kinga dja
kumoken.

Bu karriyawan mayh dja wirlarrk.
Yuwn karrikurduyime kuhni:

e Mayh nawu kadowerren, minj karrimang, minj
karrikukkarrme, dja mak karridjalbawon nawu
wirlarrk warridj.

e Bu kukmak nawu mayh, nahni namak bu karrimang.

e Yiman bu karrinan mayhmayh kadowerren kore
kubolkkudji, bukka minj karriwarlbun, dja wirlarrk
minj karrikarrme, yika mak minj karrimang.

e Kadjalrohrok nawu mayhmayh kunmud dja kurduk.
Minj karrikarrme, dja mak duruk dja budjikad
kadberre minj kabirrinome, minj kabirribaye.

e Mak bu karrire kore wadjbud bu karrinan dophin.
yika kabirriyime biddurrangkan, nawu kahngoreng,
wanjh minj karrikarrme. Yika kakarrme kundjak
bird flu.

Yiman bu karriwarlbun, wanjh kunukka
karrinahnarren ba minj karrimang nawu
bird flu kundjak.

e Yiman bu njalenjaleh karridadjke kunkanj mayh,
dja karrikarrme, wanjh karribidjongburren nawu
disposable gloves.

e Dja mak bu karrikarrme wirlarrk dja mayh, wanjh
werrk bu karribiddjirridjburren soap dorreng kore
kukku. Yika mak hand sanitiser.

¢ Bu minj karribiddjirridjburren, wanjh kunukka minj
karrikebkarrmerren.

e Yiman bu karrimuddurrkmang dja karrikukdadjke
nawu mayhmayh, wanjh karrikan kuberrk, minj kore
kurehrurrk.

* Ngad wanjh karribennahnan nawu duruk dja
budjikad bu karribenngurdke, minj kabirringun
nawu mayhmayh kunkanj dja kunmud, mak minj
kabirrinome.

* Bu ngad karrikanjdadjke nawu mayh, wanjh werrk
bu karriwernhdjirridjbun nawu mandjawak,
balabbala dja mak njalehnjale nawu.

wirlarrk

e Bu karrimang wirlarrk, wanjh yerre, werrk bu
karribiddjirridjburren kukku, soap dorrengh.

* Minj karrikebkarrmerren dja karringun, mak
karribongun bu minj karribiddjirridjburrimeninj.

¢ Kore kumekke mayhmayh kahdowen, yika mak
nawu kahngoreng, wanjh kunu minj karrimang
nawu wirlarrk.

Karrikinje
e Bu karrire karriwarlbun, karriyawan nawu mayh,

nawu minj kangoreng, wanjh nakka kamak bu
karringun, dja mak wirlarrk.

e Minj kawohkanjkuk walakki, dja
karriwernhkanjkinje bu kawernhdjolengmen.

¢ Bu ngad karrikanjdadjke nawu mayh, wanjh werrk
bu karriwernhdjirridjbun nawu mandjawalk,
balabbala dja mak njalehnjale nawu. Dja mak
kunbuyika, nabuyika mandjawak dja balabbala
karrimang bu karrikinje, karringun.

¢ Bu ngad karrikarrme nawu kuk wirlarrk
mak kunkanj, wanjh kunu werrk
karridjalbiddjirridjburren kore kukku, soap
dorrengh.

e Werk karridjirridjbun nawu mandjawak dja manbu
balabbala bu karrikinje kunkanj dja wirlarrk.
wanjh kunekke yerre yerre karriyawoyhkurduyime.

Kadowerren mayh

¢ Bu karrinan nawu mayh yika kahdowerren,
kunukka wanjh karrbenbengdayhke rangers
bu kabirriburrbun, ba karrikarrme kunred
kunmurrngrayek.

* Mak minj karrikukkarrme karridjalkukbawon.

e Karribimbun djurra dja mak kore phone, yika mak
date dja kundung kore baleh karrikuknang nawu
mayh kahdowerren. Bu karribimmang kamak, dja
yuwn karrire darnkih..

e Munguyh bu karrinan nawu bokenh, mak nawern
mayh nawu ngoreng, yika kahdowen, wanjh
kunukka karribenbengdayhke ranger, dja yika mak
karriwokngimen kore Emergency Animal Disease
Hotline 1800 675 888.

Yiman bu kunebewu karrikarrme kundjak

Yiman bu mungu karrikukkarrme nawu mayh
ngoreng yika mak doweng, dja mak kurdduk,
kunmud, kunkurlba dja wirlarrk:

e Wanjh kunu karridjalbiddjirrridjburren
kukku, soap dorrengh bu werrk, ba bu minj
karringorengngalme bird flu kundjak.

e Yiman bu yerrikah djandi mankudji yika bokenh,
bu karrikukwurlhmibebme, karridjohme,
karrikommok, karrikebdjinedborlobme dja mak
karrimimkurlbamen, yika karringolekwarremen,
wanjh kunukka karrire kore clinic.

Mirridjin mirrh
Karrimang rowk nawu burudjang flu shot mirrh
munguyh mandjewk.

Karridjalwern karrimang, dja nawu wurdurd
kilehkilelh yiman kayime nawu six months old,
nakka minj kabirrimang.

Wanjh nakka minj kanngurdke bu karrimang nawu
bird flu.

Dja bu karrimang mayhmayh flu, wanjh kunukka
karridjalmang nakudji kundjak, minj bokenh.

Yiman karriwernhmang kunwok

Bu karridjare, karriwernhnan nawu bird flu, wanjh
karrire kore internet birdflu.gov.au

Listen in Kunwinjku




